MATERIALI # 1 (TRAJNIMI I POLICISE SHQIPTARE)
UDHEZUES PROGRAMI: REKOMANDIME PER POLICINE SHQIPTARE
Pergjegjesi te ndara per regjistrimin e krimeve dhe hetimin e krimeve 
# 1 Regjjstri aktual i krimeve duhet te shtohen te dhena edhe per gjinine dhe shtetesine e autorit te dyshuar dhe te dhena ne lidhje me marredhenien autor-i demtuar. Te dhenat per te demtuarin te permbajne te dhena per moshën; gjininë; shtetësinë; marrëdhënien autor-viktimë dhe zonën gjeografike ku është banor. 
# 2  Do të parapëlqehej të parashikohet regjistrimi i të gjitha veprave penale që vijnë në vëmendjen e policisë qysh në një fazë të hershme të procesit dhe pavarësisht identifikimit të një personi të dyshuar. Pragu për regjistrimin e një vepre penale dhe për çeljen e një kartele personale (“kontakti formal” me policinë si person i dyshuar apo si viktimë) është e mira të jetë i përcaktuar qartë në norma të shkruara. Është mirë që pragu për kartelat e mbështetura në vepra penale të mbështetet te përcaktimi i provave të mjaftueshme që tregojnë se ka ndodhur një krim. Është mirë që pragu për kartelat e mbështetura në personat e dyshuar të mbështetet në konceptin e “kontaktit formal” me policinë si person i dyshuar.
Sisteme te integruara me mire per hedhjen e te dhenave per krimet
# 8 Në periudhën afatshkurtër, për ta zvogëluar nevojën për kopjim intensiv me dorë të të dhënave mes formateve të ndryshme, është mirë të shqyrtohen instrumentet e tanishme për regjistrimin e çështjeve, veprave dhe personave të dyshuar (formati i regjistrit të krimeve) dhe agregimi i mëpasshëm i të dhënave në nivel rajonal dhe qendror.

# 9  Në periudhën afatmesme, është mirë të bëhet një vlerësim i provës pilot të nxjerrjes dhe përdorimit të të dhënave që po realizohet tani në Tiranë, e shoqëruar kjo me kryerjen e një studimi realizueshmërie për vënien në zbatim të sistemit në të gjithë Shqipërinë.

Me shume informacione ne lidhje me autoret dhe te demtuarit/viktimat
# 3  Është mirë që kartelat personale për autorët e veprave penale të përfshijnë të dhëna për gjininë; kombësinë; shtetësinë; marrëdhënien autor-viktimë dhe zonën gjeografike ku është banor.

# 4  Mirë është të mbahen në konsideratë edhe mundësitë për regjistrimin sistematik nga policia të të dhënave të viktimave të krimit, me idenë për të mbledhur të dhëna për viktimat, të zbërthyera për moshën; gjininë; kombësinë; shtetësinë; marrëdhënien autor-viktimë dhe zonën gjeografike ku është banor.

Udhezime me te mira dhe rregulla te shkruara me te mira per te numeruar veprat dhe autoret e dyshuar 
# 5  Udhëzuesit ekzistues dhe normat e shkruara për regjistrimin e ngjarjeve kriminale dhe të personave të dyshuar për krimet është mirë të shqyrtohen dhe përditësohen. Normat e përditësuara duhet të ofrojnë udhëzime për një skemë të qartë të klasifikimit të krimeve të mbështetur në Kodin Penal të Republikës së Shqipërisë, i cili të përdoret në regjistrimin e parë të ngjarjes.

# 6  Mirë është që Drejtoria e Policisë të nxjerrë udhëzime dhe të zbatojë kurse trajnimi për të siguruar që normat e shkruara për regjistrimin e të dhënave të zbatohen njësoj nga të gjitha njësitë e regjistrimit të krimeve në Shqipëri.

# 10  Për të përcaktuar procedura të qarta për agregimin e kartelave individuale të veprave penale dhe personave të dyshuar, krahas udhëzuesve dhe normave të shkruara për regjistrimin e veprave dhe të personave të dyshuar, është mirë që normat që janë tani në fuqi të shqyrtohen dhe të nxirren normat e reja të nevojshme. Këto norma duhet të përcaktojnë qartë rregullat e numërimit që duhen zbatuar në rastin e veprave dhe personave të dyshuar të shumtë në numër.

# 11  Udhëzuesit dhe normat e shkruara për të gjithë personelin që merret me agregimin e të dhënave duhet të shpërndahen dhe i gjithë personeli përgjegjës duhet të trajnohet për regjistrimin e krimeve dhe normat e numërimit.
Trajtim me i mire, analiza statistikore dhe shperndarja e informacionit 
# 12 Mund të shqyrtohet organika e Drejtorisë së Përpunimit dhe Mbrojtjes së të Dhënave për të siguruar numrin e mjaftueshëm të burimeve dhe punonjësve të kualifikuar për marrjen, përpunimin dhe kontrollin e të dhënave nga drejtoritë rajonale të policisë çdo muaj dhe çdo tremujor.

# 13  PRIORITET Është mirë që stafi i Drejtorisë së Përpunimit dhe Mbrojtjes së të Dhënave të trajnohet në mënyrë veçantë për kontrollin e statistikave kriminale dhe për metodat e prezantimit dhe analizimit të statistikave kriminale, përfshirë edhe përmes përdorimit të tabelave dhe grafikëve në programin Excel.

# 14   PRIORITET Është mirë të vendoset raportimi sistematik i statistikave për veprat penale të regjistruara nga policia, personat e dyshuar të identifikuar dhe (në periudhën afatgjatë) viktimat e identifikuara nga policia në formën e tabelave standard në një publikim vjetor statistikor, edhe duke mbajtur parasysh raportimin ndërkombëtar (Vrojtimi i Eurostatit dhe OKB-së për Trendet e Krimit dhe Operacionet e Sistemeve të Drejtësisë Penale).

# 15  PRIORITET Është mirë që statistikat e publikuara të shoqërohen me interpretime të detajuara të modeleve dhe prirjeve statistikore si edhe me metadata (analiza statistikore) të hollësishme.

# 16  PRIORITET Mirë është të mendohet ideja e një përdorimi më të gjerë të internetit për përhapjen e statistikave kriminale.

# 17  PRIORITET Është mirë të arrihet një bashkërendim më i mirë me INSTAT-in, sidomos me idenë për të përfshirë edhe statistikat kriminale në Vjetarin Statistikor.

Anketimi per Viktimizimin 
# 67  Është mirë të bëhen diskutime për realizueshmërinë e kryerjes së një vrojtimi përfaqësues të viktimizimit nga krimet në Shqipëri. Mirë është të shikohen mundësitë e ndryshme të financimit dhe zbatimit të një vrojtimi të tillë.

